
ᑐᓂᔭᐅᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᓯᑎᐱᕆ 2025  

 

ᑖᔅᓱᒧᖓ  
 

ᑐᑭᓯᒋᐊᕈᑎ: X ᐃᒪᓐᓈᖅᑑᑏᑦ:  ᐃᓱᒪᓕᐅᕈᑎ: 
 

ᐱᓇᐃᓗᑕᖅ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ (FM) 

ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ  

 

ᐳᐃᔩᑦ:  

1. ᑑᒑᓖᑦ  

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᑑᒑᓕᓐᓄᑦ ᐊᐅᓚᑦᑎᕕᒋᔭᐅᔪᒥᑦ ᐅᕙᓂ 

2024/2025 ᑑᒑᓕᒐᓱᐊᓂᕐᒧᑦ ᐅᑯᐊᖑᓚᐅᖅᑐᑦ: ᔫᓐᔅ ᐃᒪᖓ 45, ᓯᒥᑦ ᐃᒪᖓ 0, ᐅᐊᓐᓇᖓᓂ 

ᑕᓯᐅᔭᖅᔪᐊᖅ 130, ᑰᒐᓈᕐᔫᑉ ᕿᑭᖅᑕᖓ 81, ᑲᓇᓐᓇᖓᓂ ᕿᑭᖅᑖᓗᒃ 148, ᓴᓐᓂᕈᑎᐅᑉ 

ᑐᓄᓂᕈᓯᐅᓪᓗ ᐃᒪᖓ 195, ᐊᒻᒪ ᖃᐅᕐᓇᖅ 123. 

• 2025-ᒥ ᑲᓇᑕᒥ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᐊᓪᓚᒡᕕᖓ ᐱᓕᕆᖃᑎᒌᑦᑐᑦ ᕿᒥᕐᕈᓇᓪᓗᑎᑦ 

ᑲᑎᒪᓛᖅᑐᑦ ᓄᑖᕈᕆᐊᖅᑎᑕᐅᓗᑎᑦ ᐊᒥᓲᓂᖏᑦᑕ ᓇᓚᐅᒃᑖᖅᓯᒪᓂᖏᑦ ᐊᒻᒪᓗ ᒪᑭᒪᔪᓐᓇᕐᓗᒋᑦ 

ᐊᒥᓲᓂᖏᑦ ᐊᖑᔭᐅᔪᓐᓇᖅᑐᑦ ᐅᖃᐅᔾᔨᒋᐊᕈᑎ ᕿᑭᖅᑖᓘᑉ ᑕᕆᐅᖓᓄᑦ ᑑᒑᓖᑦ ᐊᒥᓲᓂᖏᖕᓂ. 

ᓄᓇᕗᒻᒥ ᑑᒑᓖᑦ ᐱᓪᓗᒋᑦ ᐱᓕᕆᔨᐅᔪᑦ ᑲᑎᒪᔨᕋᓛᖏᑦ ᐱᓕᕆᖃᑎᒌᖦᖢᑎᑦ ᕿᒥᕐᕈᓇᖃᑎᒌᑦᑐᑦ 

ᐊᒻᒪᓗ ᓄᑖᕈᕆᐊᖅᑎᑕᐅᓪᓗᓂ ᐊᑐᓕᖅᑎᑦᑎᕙᓪᓕᐊᓂᖅ ᐃᖃᓗᓕᕆᓂᑉ ᐊᐅᓚᑕᐅᓂᖓᑕ 

ᐸᕐᓇᐅᑎᖓᓂᒃ (IFMP) ᑑᒑᓖ ᐱᓪᓗᒋᑦ ᓄᓇᕗᑦ ᓄᓇᑖᕈᑕᐅᓯᒪᔪᑦ ᐊᖏᕈᑎᖓᓂ. 

ᐃᓱᓕᑦᑎᓕᖅᑎᓪᓗᒍ ᒫᑦᓯ 2025-ᒥ, ᓄᓇᕗᒻᒥ ᑑᒑᓖᑦ ᐱᓪᓗᒋᑦ ᐱᓕᕆᔨᐅᔪᑦ ᑲᑎᒪᔨᕋᓛᖏᑦ 

ᑲᑎᒪᓚᐅᖅᓯᒪᔪᑦ. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖁᔭᒋᔭᖃᖅᑐᑦ 

ᐃᓚᐅᖃᑕᐅᖏᓐᓇᕐᓂᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ (NWMB) 

ᐃᖅᑲᓇᐃᔭᖅᑎᖏᖕᓂᒃ ᐱᓕᕆᔩᑦ ᑲᑎᒪᔨᕋᓛᑦ ᑲᑎᒪᓂᐅᕙᑦᑐᓂᒃ.  

 

2. ᐊᐃᕕᖅ  

• ᑲᑎᓕᒫᖅᖢᒋᑦ ᐅᓂᒃᑲᐅᑕᐅᓯᒪᔪᑦ ᐆᒪᔾᔪᑎᒋᐅᓇᓱᐊᕐᓂᐊᕐᓗᑎᑦ ᐊᐃᕝᕕᖅᑕᒥᓃᑦ ᓄᓈᖅᑕᐅᓯᒪᔪᑦ 

ᓄᓇᕗᑦ ᓄᓇᑖᕈᑕᐅᓯᒪᓂᖓᓄᑦ 2024-2025 ᐊᐃᕝᕕᕐᓂᐊᕋᓱᐊᕐᓇᒥ ᐱᖓᓲᕗᑦ.  

• 2024/2025-ᒥ ᑲᑎᓕᒫᖅᖢᒋᑦ ᐅᓂᒃᑲᐅᑕᐅᓯᒪᔪᑦ ᐆᒪᔾᔪᑎᒋᐅᓇᓱᐊᕐᓂᐊᕐᓗᑎᑦ ᐊᐃᕝᕕᖅᑕᒥᓃᑦ 

ᖁᕕᐊᓲᑎᖃᕋᓱᐊᖅᖢᑎᑦ ᐊᖑᔭᕕᓃᑦ 30-ᐅᕗᑦ. 

• ᐅᑯᐊ ᓄᑖᕈᕆᐊᖅᓯᒪᔪᑦ ᓚᐃᓴᓐᓯᑖᕐᓂᕐᒧᑦ ᐊᐅᓚᔾᔪᓯᖓ, 107 ᐊᐃᕕᖅᑕᐅᔪᓐᓇᖅᑐᑦ 

ᖁᕕᐊᓲᑎᖃᕐᖢᑎᑦ ᐊᐃᕝᕕᕐᓂᐊᕈᓐᓇᕐᓂᕋᖅᑕᕕᓂᐅᕗᑦ 2025-2026-ᒧᑦ (ᐊᕐᕕᐊᑦ 4, ᓴᓪᓕᖅ 65, 

ᐃᒡᓗᓕᒃ 18, ᐃᖃᓗᐃᑦ 3, ᐊᒻᒪᓗ ᓴᓂᕋᔭᒃ 17).  

• ᑲᓇᑕᒥ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᐊᓪᓚᒡᕕᖓ ᐱᓕᕆᖃᑎᒌᑦᑐᑦ ᕿᒥᕐᕈᓇᓪᓗᑎᑦ 

ᑲᑎᒪᓂᒃᓴᖓ ᓄᑖᕈᕆᐊᖅᑎᑕᐅᓗᑎᑦ ᐊᒥᓲᓂᖏᑦᑕ ᓇᓚᐅᒃᑖᖅᑕᐅᓯᒪᓂᖏᑦ ᑦᑎᒃᑐᒥ ᑲᓇᑕ 

ᑲᓇᓐᓇᖓᑕ ᐃᒪᖓᓂ ᐊᐃᕖᑦ ᐊᒥᓲᓂᖏᑦ ᑲᑎᒪᓂᖃᓚᐅᖅᓯᒪᔪᑦ ᔮᓐᓄᐊᕆ 28-29, 

2025-ᖑᑎᓪᓗᒍ. ᑲᓇᑕᒥ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᐊᓪᓚᒡᕕᖓ ᐊᑐᓕᖁᔭᖏᑦ ᐊᒻᒪᓗ 

ᐃᓱᒪᓕᐅᖅᓯᒪᓂᖏᑦ ᐊᑐᐃᓐᓇᐅᒪᓛᖅᑐᑦ ᐃᓄᒃᑎᑑᓕᖅᓱᖅᑕᐅᓯᒪᔪᑦ ᐱᔭᕇᖅᑕᐅᓯᒪᓕᕈᑎᑦ. 

3. ᕿᓚᓗᒐᑦ  

• ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᑦ (CSB) ᐱᓪᓗᒋᑦ ᐱᓕᕆᔩᑦ ᑲᑎᒪᔨᕋᓛᖏᑦ 

ᑲᑎᒪᖃᑦᑕᐃᓐᓇᖅᑐᑦ ᐊᒻᒪᓗ ᐃᖅᑲᓇᐃᔮᖃᖅᑐᑦ ᒪᑭᒪᔪᓐᓇᖅᑐᒃᑯᑦ ᐊᒥᓲᓂᖏᑦ 

ᖃᑦᑏᓐᓇᐅᓗᐊᕈᓐᓃᖅᐃᓕᒪᓗᒋᑦ ᐊᐅᓚᑦᑎᓂᕐᒥᒃ ᕿᓚᓗᒐᐃᑦ ᕿᒥᕐᕈᓇᒃᐸᖦᖢᑎᑦ ᐅᐊᑦᑎᐊᕈ 

ᑎᑎᕋᖅᑕᐅᓯᒪᔪᑐᖃᕐᓂᒃ, ᓇᓗᓇᐃᖅᓯᓪᓗᑎᑦ ᐅᓪᓗᒥᐅᔪᖅ ᖃᐅᔨᒪᔭᐅᑎᑦᑐᒡᒍᑏᑦ, ᐊᒻᒪᓗ 

ᐊᑐᓕᖅᑎᑕᐅᓂᖓᓄᑦ ᐱᐅᓛᑦ ᐊᑐᐃᓐᓇᐅᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᒻᒪᓗ 

ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑎᒍᑦ ᖃᐅᔨᒪᓂᖏᑦ.  

• ᔫᓂ 19, 2025-ᒥ ᒫᓐᓇᒫᖑᓛᖑᓚᐅᖅᑐᖅ ᑲᑎᒪᓂᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᑦ 

ᐱᓪᓗᒋᑦ ᐱᓕᕆᔩᑦ ᑲᑎᒪᔨᕋᓛᖏᑦ. ᑭᖑᓪᓕᕐᒥᒃ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᑦ ᐱᓪᓗᒋᑦ 

ᐱᓕᕆᔩᑦ ᑲᑎᒪᔨᕋᓛᖏᑕ ᑲᑎᒪᓛᕐᓂᖏᑦ ᐸᖕᓂᖅᑑᕐᒦᓛᖅᑐᑦ, ᓄᓇᕗᑦ ᐊᒻᒪᓗ ᑭᖑᓂᐊᒍᑦ 

ᓄᓇᓕᒻᒥᐅᑦ ᑲᑎᒪᑎᑕᐅᓛᖅᖢᑎᑦ. ᐅᓪᓗᖏᑦ ᑕᒪᒃᑯᐊ ᑲᑎᒪᓂᐅᔪᑦ ᓱᖅᑯᐃᖅᑕᐅᓪᓚᑦᑖᖅᓯᒪᙱᑦᑐᑦ. 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓕᓴᖅᓯᔪᑦ ᐃᓚᐅᖃᑕᐅᖏᓐᓇᕐᓂᖏᓐᓂᒃ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑕᐃᑲᓂ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᑦ 

ᐱᓪᓗᒋᑦ ᐱᓕᕆᔩᑦ ᑲᑎᒪᔨᕋᓛᖏᑦ ᐊᒻᒪᓗ ᓄᓇᓕᖕᒥᐅᑦ ᑲᑎᒪᑎᑕᐅᓂᖏᑎᒍᑦ. 

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓂᕆᐅᑦᑐᑦ 

ᐱᓕᕆᖃᑎᒌᒍᑕᐅᖏᓐᓇᕐᓂᐊᕐᓂᖓᓂᒃ ᐊᐅᓚᑦᑎᔨᐅᖃᑎᒋᔭᐅᔪᓂᒃ ᖃᐅᔨᒪᓇᑦᑎᐊᖁᓪᓗᒍ 

ᒪᑭᒪᔪᒃᑯᑦ ᐊᒥᓲᓂᖏᖕᓂᒃ ᐊᐅᓚᑕᐅᔪᓐᓇᕐᓂᐊᕐᒪᑕ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᑦ 

ᐋᖅᑭᒃᓱᐃᖃᑎᒌᓐᓂᐊᕐᒪᑕ ᐊᑐᓕᖅᑎᑦᑎᕙᓪᓕᐊᓂᖅ ᐃᖃᓗᓕᕆᓂᑉ ᐊᐅᓚᑕᐅᓂᖓᑕ 

ᐸᕐᓇᐅᑎᖓᓂᒃ. 

• ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᑦ ᐱᓪᓗᒋᑦ ᐱᓕᕆᔩᑦ ᑲᑎᒪᔨᕋᓛᖏᑦ ᑐᒃᓯᕋᖅᓯᒪᔪᑦ 

ᕿᓚᓗᒐᕐᓂᐊᖅᑕᑦ ᓇᐅᑦᓯᖅᑐᖅᑎᒃᑲᓐᓂᖏᖕᓂᒃ ᐃᖅᑲᓇᐃᔭᖅᑎᑖᕆᔭᐅᓗᑎᑦ 2025-ᒥ 

ᐃᑲᔪᖅᑐᖅᑕᐅᖁᓪᓗᒋᑦ ᐸᖕᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᓇᐅᑦᓯᖅᑐᖅᑎᓪᓗᒋᑦ 

ᐊᒥᓱᓂᒃ ᕿᓚᓗᒐᕐᓂᐊᕐᕕᐅᕙᑦᑐᒥᒃ ᐊᒻᒪᓗ ᖃᐅᔨᒪᓴᑦᑎᐊᖁᓪᓗᒍ ᑰᑕᖏᑦ ᒪᓕᑦᑕᐅᒐᓗᐊᕐᒪᖔᑕ. 

ᐃᑲᔪᖅᑕᐅᓪᓗᑎᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᖕᓄᑦ, 

ᐸᖕᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐱᓇᓱᓚᐅᖅᑐᑦ ᑮᓇᐅᔭᓂᒃ 

ᐊᒥᓲᓂᖅᓴᐅᓕᖁᓪᓗᒋᑦ ᓇᐅᑦᓯᖅᑐᐊᕆᔭᐅᓂᖏᑦ ᑖᒃᑯᑎᒎᓇᖅ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᖃᓗᓕᕆᓂᕐᒧᑦ ᓇᐅᑦᓯᖅᑐᖅᑏᑦ 

ᑮᓇᐅᔭᖃᕐᕕᖓᒍᑦ. ᐸᖕᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑖᒃᑯᓂᖓ ᑮᓇᐅᔭᓂᒃ 

ᐱᓚᐅᖅᓯᒪᔪᑦ ᐊᒻᒪᓗ ᐃᖅᑲᓇᐃᔭᖅᑎᑖᕈᓐᓇᓚᐅᖅᖢᑎᑦ ᐱᖓᓱᓂᒃ ᐸᖕᓂᖅᑑᑉ ᑲᖏᖅᑐᐊᓗᐊᓂ 

ᐊᖑᓇᓱᒃᑕᐅᔪᑦ ᓇᐅᑦᓯᑦᑐᖅᑎᖏᖕᓂᒃ (ᐅᒥᐊᕐᒥ ᑲᐱᑕᐃᒥᒃ ᐊᒻᒪᓗ ᐃᑲᔪᖅᑎᒥᒃ) 

ᕿᓚᓗᒐᕐᓂᐊᖅᑐᖃᖅᑎᓪᓗᒍ ᔪᓚᐃ 2025-ᒥ.  

 

4. ᐊᕐᕖᑦ  

a. 2024-ᒥ ᕿᓚᓗᒐᕐᓂᐊᖅᑕᑦ: 

• ᑲᑎᓕᒫᖅᖢᒋᑦ ᐊᖑᔭᐅᔪᓐᓇᖅᑐᑦ (TAH) ᑲᓇᓐᓇᖓᓂ ᑲᓇᑕ−ᐱᖓᓐᓇᖓᓂ ᑲᓛᖡᑦ ᓄᓈᑦᑕ 

(ECWG) ᐊᕐᕕᕐᓂᐊᖅᑕᐅᔪᓐᓇᖅᑐᑦ ᓄᓇᕗᑉ ᐃᒪᖏᖕᓂ 5−ᖑᕗᑦ ᐊᕐᕌᒍᒧᑦ. ᑲᑎᓕᒫᖅᖢᒋᑦ 

ᐊᖑᔭᐅᔪᓐᓇᖅᑐᑦ ᑲᑐᔾᔭᐅᕗᑦ ᐊᕕᑦᑐᖅᓯᒪᔪᖅᑎᒍᑦ: 2 ᐊᕐᕌᒍᒧᑦ ᐊᑐᓂ ᕿᑭᖅᑖᓗᖕᒥ ᐊᒻᒪᓗ 

https://www.dfo-mpo.gc.ca/indigenous-autochtones/fund-fonds/monitoring-surveillance/index-eng.html
https://www.dfo-mpo.gc.ca/indigenous-autochtones/fund-fonds/monitoring-surveillance/index-eng.html
https://www.dfo-mpo.gc.ca/indigenous-autochtones/fund-fonds/monitoring-surveillance/index-eng.html

ᑭᕙᓪᓕᕐᒥᓗ, ᐊᒻᒪᓗ 1 ᐊᑕᐅᓯᖅ ᐊᕐᕌᒍ ᕿᑎᕐᒥᐅᓂ. ᑭᓯᐊᓂᓕ, 2025-ᖑᑎᓪᓗᒍ, 

ᐊᑕᐅᓯᑐᐊᑯᓗᒃ ᐊᕐᕕᖅᑕᕕᓂᐅᕗᖅ ᓄᓇᕗᑉ ᐃᒪᖏᖕᓂ.  

• ᑕᒪᒃᑮᒃ ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KWB) ᐊᒻᒪᓗ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ (KRWB) ᑐᓴᖅᑎᑦᑎᓯᒪᕗᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐱᓚᐅᙱᓐᓂᕐᒥᓂᒃ ᓇᓕᐊᓐᓂᑐᐃᓐᓇᖅ ᐊᕐᕕᕐᓂᐊᕐᓂᕐᒧᑦ ᐸᕐᓴᐅᑎᖏᑦ ᐊᕕᑦᑐᖅᓯᒪᔪᓂ 

ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ ᕿᒥᕐᕈᓇᒃᑕᐅᖁᓪᓗᒋᑦ ᐊᒻᒪᓗ ᐃᓱᒪᓕᐅᕈᑕᐅᓯᒪᖁᓪᓗᒋᑦ. 

ᑕᐃᒪᐃᒻᒪᑦ, ᐊᕐᕕᕐᓂᐊᖅᑐᖃᓚᐅᖅᓯᒪᙱᑦᑐᖅ ᓇᓕᐊᓐᓂᑐᐃᓐᓇᖅ ᐊᕕᑦᑐᖅᓯᒪᔪᒥ 

2025-ᖑᑎᓪᓗᒍ.  

• 2025-ᒥ, ᐊᕐᕕᕐᓂᐊᕐᓂᕐᒧᑦ ᐸᕐᓇᐅᑎ ᐋᖅᑭᒃᓱᖅᑕᐅᓯᒪᔪᖅ ᐸᖕᓂᖅᑑᕐᒥ ᐊᖏᖅᑕᐅᓚᐅᖅᓯᒪᔪᖅ 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᖕᓄᑦ (QWB). ᓄᓇᕗᑦ ᑐᙵᕕᒃ ᑎᒥᖓ (NTI) 

ᓇᓗᓇᐃᖅᓯᓚᐅᖅᑎᓪᓗᒋᑦ ᐊᕐᕕᕐᓂᐊᕈᑏᑦ ᖄᑦᑕᔫᓂᒃ ᐊᑐᖅᖢᑎᑦ ᐱᓕᒻᒪᒃᓴᐃᓂᕐᒥᒃ 

ᐱᔭᕇᖅᑕᕕᓂᐅᓂᖓᓂᒃ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓴᒃᑯᐃᓚᐅᖅᑐᑦ 

ᐳᐃᔩᑦ ᐃᖃᓗᒐᓱᐊᕈᑎᐅᔪᑦ ᓚᐃᓴᓐᓯᓂᖏᑦ ᐸᖕᓂᖅᑑᕐᒥ ᐊᕐᕕᕐᓂᐊᕐᓂᕐᒧᑦ ᑲᐱᑕᐃᖓᓂᒃ.  

• ᔪᓚᐃ 26, 2025-ᖑᑎᓪᓗᒍ, ᐸᖕᓂᖅᑑᕐᒥ ᐊᕐᕕᕐᓂᐊᖅᑏᑦ ᐊᕐᕕᓚᐅᖅᑐᑦ 45−ᐃᓯᒐᑦ ᑕᑭᓂᓕᓐᓂᒃ 

(13.7 ᒦᑕ) ᓇᔾᔨᔪᒥᒃ ᕐᓇᒥᒃ ᐊᕐᕕᕐᒥᒃ ᕿᑭᖅᑕᓂ. ᐱᓚᒃᑐᓚᐅᖅᑐᑦ ᓱᕋᐃᔭᐃᓪᓗᑎᓪᓗ ᑎᓂᓐᓂᕐᒥ 

ᔪᓚᐃ 26 ᑎᑭᑦᑐᒍ ᔪᓚᐃ 29. ᑖᒃᑕ ᐱᐅᕐ−ᐃᕝᔅ ᑕᐅᔅᑦ ᐊᒻᒪᓗ ᑖᒃᑕ ᓗᐊᕋ ᕘᒃ (ᑲᓇᑕᒥ ᐆᒪᔪᑦ 

ᐋᓐᓂᐊᖅᑕᐃᓕᒪᓂᖏᑦ ᑯᐊᐸᒃᑯᓐᓂ) ᐃᑲᔪᓚᐅᖅᑐᑦ ᐊᕐᕕᕐᓂᐊᖅᑎᓂᒃ ᓄᐊᑦᑎᓪᓗᑎᑦ ᑎᒥᖓᑕ 

ᑕᑭᓂᖏᑦ ᐊᒻᒪᓗ ᐃᓚᙵᖅᓯᕕᐅᓪᓗᑎᑦ ᖃᐅᔨᓵᖑᓛᖅᑐᓂᒃ ᑕᒪᒃᑮᓐᓂᒃ ᐊᓈᓇᒥ 3-ᓂᒃ ᐃᓯᒐᑦ 

ᑕᑭᓂᓕᒃ ᑕᑭᓂᓕᒻᒥᒃ (94 ᓯᐊᓐᑕᒦᑕ) ᓇᔾᔨᐊᕐᒥᒃ.  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖁᔭᓐᓇᒦᕈᒪᔪᑦ ᐸᖕᓂᖅᑑᕐᒥ 

ᐊᕐᕕᕐᓂᐊᖅᑎᓂᒃ ᐊᖑᔭᕕᓂᕐᒥᓂᒃ ᑐᑭᓯᒋᐊᕈᑎᓂᒃ ᑐᓂᓯᓚᐅᕐᓂᖏᖕᓄᑦ ᖃᐅᔨᓵᒃᓴᓂᓪᓗ 

ᑖᔅᓱᒪᙵᑦ ᐊᕐᕕᕐᒥᒃ ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑎᒍᑦ ᖃᐅᔨᓵᖑᓛᖅᖢᑎᑦ.  

 

b. ᐊᕐᕖᑦ ᐊᐅᓚᑕᐅᖃᑎᒌᒍᑕᐅᓂᖏᑦ: 

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᒪᑭᒪᔪᓐᓇᖁᓪᓗᒋᑦ ᐊᒥᓲᓂᖏᑦ 

ᐃᖃᓗᓕᕆᓂᕐᒧᑦ ᑐᙵᕕᖓ ᐋᖅᑭᒃᓱᐃᔭᕆᐊᖃᖅᑎᑦᑎᕗᖅ ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ 

ᑎᑎᕋᖅᓯᒪᓂᖏᑦ (LRP) ᐊᕕᑦᑐᖅᓯᒪᔪᓂ ᐃᖃᓗᓕᕆᕙᒃᑐᓂᑦ. ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ 

ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᓚᐅᖅᓯᒪᙱᓚᑦ ᓱᓕ ᑖᔅᓱᒧᖓ ᑲᓇᑕᒥ ᑲᓇᓐᓇᖓ−ᑲᓛᖡᑦ ᓄᓈᑦᑕ 

ᐱᖓᓐᓇᖓᓂ ᐊᕐᕕᕐᓂᐊᕐᓂᐅᕙᑦᑐᒥᒃ ᖃᖓᑕᓲᒃᑯᑦ ᖁᓛᒎᓕᒃᑯᓘᓐᓃᑦ ᖃᐅᔨᓵᑦ 

ᐱᖃᓯᐅᔾᔨᔪᓐᓇᑎᒻᒪᑕ ᐊᖏᓗᐊᖅᑐᐊᓗᒻᒥᒃ ᑕᒫᓂ ᐃᒪᖓᓂ. 

• ᑭᐅᔾᔪᑎᒋᓪᓗᒍ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒧᑦ 

ᐊᐅᓚᑦᑎᔨᖏᑦ ᑐᒃᓯᕌᖅᓯᒪᓂᖏᑦ ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑎᒍᑦ ᖃᐅᔨᓴᕐᓂᕐᒥᒃ 

ᐅᖃᐅᔾᔭᐅᒋᐊᕐᓗᑎᑦ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᖃᐅᔨᓴᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᐊᓪᓚᒡᕕᖓ ᐊᐅᓚᓂᖃᓚᐅᖅᑐᑦ ᑕᒪᔅᓱᒥᖓ ᔮᓐᓄᐊᕆ 27, 2025-ᖑᑎᓪᓗᒍ. 

ᐃᓄᐃᑦ ᐊᐅᓚᑦᑎᔨᐅᖃᑎᒌᑦᑐᑦ ᑭᒡᒐᖅᑐᐃᔨᖏᑦ ᓄᓇᕗᒻᒥ (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ) ᐊᒻᒪᓗ ᓄᓇᕕᒃ (ᓄᓇᕕᒻᒥ ᐃᒪᖓᑕ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪᓗ ᒪᑭᕝᕕᒃ ᑯᐊᐳᕇᓴᙵ) ᖃᐃᖁᔭᐅᓚᐅᖅᓯᒪᔪᑦ ᐃᓚᐅᖃᑕᐅᓗᑎᑦ ᑕᒪᔅᓱᒥᖓ 

ᕿᒥᕐᕈᓇᓐᓂᐅᔪᒥᒃ ᐃᖅᑲᓇᐃᔭᖃᑎᒋᔭᐅᔪᓄᑦ ᕿᒥᕐᕈᓇᒃᑕᐅᓂᖃᖅᓯᒪᔪᑦ ᑎᑎᕋᖅᑕᐅᓯᒪᓂᖏᑦ 

ᐊᒥᓲᓂᖏᑦᑕ ᓇᓚᐅᒃᑖᖅᑕᐅᓯᒪᔪᓂᑦ ᐊᒻᒪᓗ ᐅᔾᔨᖅᓱᑦᑎᐊᕐᓗᑎᑦ ᐊᐅᓚᑦᑎᓂᐅᒋᐊᙵᕈᑎᖏᑦ 

https://www.cwhc-rcsf.ca/
https://www.cwhc-rcsf.ca/

ᑲᓇᑕᑉ ᑲᓇᓐᓇᖓ−ᑲᓛᖡᑦ ᓄᓈᑦ ᐱᖓᓐᓇᐊᖓᓂ ᐊᕐᕖᑦ ᐊᒥᓲᓂᖏᑦ ᖃᐅᔨᓴᕐᓂᖃᖅᑐᑦ 

ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ ᑎᑎᕋᖅᓯᒪᔪᓄᑦ. 

• ᑲᓇᑕᒥ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᐊᓪᓚᒡᕕᖓ ᐊᑐᓕᖁᔭᖏᑦ ᐊᒻᒪᓗ ᐃᓱᒪᓕᐅᖅᓯᒪᓂᖏᑦ 

ᐊᑐᐃᓐᓇᐅᒪᓛᖅᑐᑦ ᐃᓄᒃᑎᑑᓕᖅᓯᒪᔪᑦ ᐱᔭᕇᖅᑕᐅᓯᒪᓕᖅᐸᑕ, ᐊᒻᒪᓗ ᐅᓂᒃᑲᐅᑕᐅᓗᑎᑦ 

ᕿᒥᕐᕈᓇᒃᑕᐅᒐᔭᕐᒪᑕ ᐊᒻᒪᓗ ᐅᖃᐅᓯᕆᔭᐅᓗᑎᑦ ᐊᕐᕖᑦ ᐱᓪᓗᒋᑦ ᐱᓕᕆᔩᑦ ᑲᑎᒪᔨᕋᓛᖏᖕᓄᑦ. 

 

5. ᐊᖑᑦᑕᐅᔪᑦ ᐅᖃᕆᐊᖅᑐᑕᐅᖃᑦᑕᕐᓂᖏᑦ 

• ᑭᖑᕙᖏᑦᑐᓂᑦ ᐊᒻᒪ ᐱᑦᑎᐊᖅᓯᒪᔪᓂᑦ ᑐᓴᖅᑎᑦᑎᖃᑦᑕᕐᓂᖅ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ 

ᐃᖃᓗᓕᕆᓂᕐᒧᑦ ᐱᖁᔭᖅ, ᐃᒪᕐᒥᐅᑕᓂᑦ ᐆᒪᔪᓄᑦ ᒪᓕᑦᑕᐅᔭᕆᐊᓖᑦ, ᐊᒻᒪ ᓄᓇᕗᒻᒧᑦ ᐊᖏᕈᑦ. 

ᑐᓴᖅᑎᑦᑎᓂᐅᔪᑦ ᑲᑎᑦᑐᒋᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᖑᓇᓱᓐᓂᕐᒧᑦ ᑐᖁᑕᐅᔪᑦ (ᓄᓈᖅᑕᐅᔪᑦ ᐊᒻᒪ 

ᔭᒐᐃᔭᐅᔪᑦ) ᐱᑕᖃᖏᑦᑑᒋᐊᖃᖏᑦᑐᑦ ᓴᖅᑭᑎᑦᑎᓗᓂ ᑐᓐᖓᕕᒋᔭᔅᓴᐅᔪᒥᑦ ᐅᖃᐅᔾᔨᒋᐊᓂᕐᒧᑦ 

ᒪᑭᒪᑎᑕᔅᓴᐅᓂᖏᓐᓄᑦ ᐆᒪᔪᖅᑕᐅᕙᑦᑐᑦ. ᐊᑐᓕᖁᔭᐅᔪᖅ ᑖᒃᑯᐊ ᐊᐅᓚᑦᑎᖃᑎᒌᓐᓂᕐᒧᑦ 

ᑲᑐᔾᔨᖃᑎᒌᑦ ᓇᓗᓇᐃᖅᓯᓗᑎ ᐱᒪᕆᐅᓂᖓᓄᑦ ᐆᒪᔪᖅᑕᐅᓂᑦ ᑐᓴᖅᑎᑦᑎᖃᑦᑕᓂᕐᒧᑦ ᐊᒻᒪ 

ᖃᐅᔨᓴᖃᑦᑕᓂᕐᒧᑦ. 

• ᐃᖅᑲᓇᐃᔭᖅᑎᖏᑦ ᐃᖃᓗᖕᓂ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᓪᓚᒡᕕᐊ 

ᖃᐅᔨᒃᑲᐃᓯᒪᓕᖅᑐᑦ ᑕᒪᐃᓐᓂ ᓄᓇᕗᒻᒥ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᖕᓂᒃ/ᐆᒪᔪᕐᓂᐊᖅᑎᒃᑯᑦ ᑎᒥᖁᑎᖏᖕᓂᒃ ᐊᒻᒪᓗ ᓄᓇᕗᑦ ᒐᕙᒪᖏᑦᑕ 

ᐆᒪᔪᓕᕆᔨᒃᑯᑦ ᐊᓪᓚᒡᕕᖏᑦᑕ ᐃᖅᑲᓇᐃᔭᖅᑎᖏᖕᓂᒃ ᑐᒃᓯᕋᖅᖢᑎᑦ ᐊᕐᕌᒎᑉ ᕿᑎᐊᓂ ᐊᖑᔭᒥᓃᑦ 

ᑐᓴᕆᐊᕈᒪᓪᓗᑎᑦ ᐊᖑᔭᒥᓂᐅᔪᓄᑦ ᕿᓚᓗᒐᐃᑦ, ᐊᐃᕖᑦ, ᑑᒑᓖᑦ ᐊᒻᒪᓗ ᐊᕐᕖᑦ 2024/2025 

ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ ᐱᒋᐊᒪᐅᖅᓯᒪᓪᓗᑎᑦ ᐄᐳᕈᓪ 1, 2024-ᒥ.  

• ᐊᖑᔭᕕᓂᐅᔪᑦ ᐅᖃᐅᓯᐅᓗᐊᖅᓯᒪᙱᓐᓂᑯᖏᖕᓄᑦ 2023/2024 ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ 

ᐃᓱᓕᑦᑎᓚᐅᖅᑐᖅ ᒫᑦᓯ 31, 2024-ᒥ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐃᖅᑲᓇᐃᔭᖅᑎᖏᑦ ᖃᐅᔨᔪᒪᓯᒪᔪᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᑦ 

ᒐᕙᒪᖏᑦᑕ ᐆᒪᔪᓕᕆᔨᒃᑯᑦ ᐊᓪᓚᒡᕕᖓᓂ ᐃᖅᑲᓇᐃᔭᖅᑎᖏᖕᓂᒃ ᐱᔾᔪᑎᖃᖅᖢᑎᑦ 2023-2024 

ᐊᖑᔭᐅᓯᒪᔪᑦ ᐅᓂᒃᑳᖏᖕᓂᒃ. 

• ᐃᓚᒋᐊᕐᓗᒍ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑲᔪᖏᖅᓴᐃᔪᑦ ᑲᔪᓯᑎᑦᑎᓗᑎ 

ᑐᓴᖅᑎᑦᑎᖃᑦᑕᓂᕐᒧᑦ ᐊᔾᔨᐅᖏᑦᑐᓂᑦ ᐃᒪᕐᒥᐅᑕᓂᑦ ᐆᒪᔪᓂᑦ ᓴᖅᑭᖃᑦᑕᖅᑐᓂᑦ ᐊᒻᒪ 

ᖃᓄᐃᓕᓂᐅᔪᓂᑦ ᖃᐅᔨᒋᐊᖅᑕᐅᑲᓐᓂᕐᓂᖏᓐᓄᑦ ᐊᐅᓚᑦᑎᖃᑎ ᒌᑦᑐᓄ ᑲᑐᔾᔨᖃᑎᒌᓄᑦ, ᐃᒪᐅᑉ 

ᑭᓪᓕᖓᓂ ᐆᒪᔪᒥᓃᑦ ᐊᒻᒪ ᓯᒃᑯᕐᖃᐅᔭᔪᓂᑦ. 

 

6. ᑎᖕᒥᐊᑦ ᐋᓐᓂᐊᕈᑎᖏᑦ 

• ᑎᖕᒥᐊᑦ ᐋᓐᓂᐊᕈᑕᐅᓯᒪᓂᖓ ᐊᐃᑦᑑᑕᐅᔪᒻᒪᕆᐅᓲᖅ (AIV) ᓇᔪᖅᑕᐅᔪᓂᒃ ᐊᒻᒪᓗ 

ᓄᓇᑐᐃᓐᓇᕐᒥᐅᑕᓂᒃ ᑎᖕᒥᐊᓂᒃ. ᐅᑭᐊᒃᓵᖅ 2024-ᒥ, ᓄᓇᕗᑦ ᒐᕙᒪᖏᑦ ᐅᖃᐅᑕᐅᓚᐅᖅᓯᒪᔪᑦ 

ᐋᓐᓂᐊᖅᑐᓂᒃ/ᑐᖁᖓᔪᓂᒃ ᑎᖕᒥᐊᓂᒃ ᑕᑯᔭᕕᓂᐅᔪᑦ ᖃᓂᒋᔭᖏᖕᓂ ᐊᒥᓱᑦ ᓄᓇᕗᑦ 

ᓄᓇᓕᖏᖕᓂ ᑕᐃᒪᓗ ᑕᐃᒃᑯᐊ ᐅᖃᐅᓯᕆᔭᐅᓚᐅᖅᓯᒪᒋᕗᑦ ᐋᓐᓂᐊᖅᑐᑦ/ᑐᖁᖓᔪᑦ ᐳᐃᔩᑦ. 

• ᑲᓇᑕᒥ ᑲᓇᑕᑉ ᐅᐊᑦᓯᔨᖏᑦ ᐱᓕᕆᐊᖓ ᑎᖕᒥᐊᑦ ᐋᓐᓂᐊᕈᑎᖏᖕᓄᑦ ᐊᐃᑦᑑᑕᐅᓲᓄᑦ 

ᐱᖃᓯᐅᔾᔨᔪᑦ ᑲᓇᑕᒥ ᓂᕐᔪᑏᑦ ᐋᓐᓂᐊᖅᑕᐃᓕᒪᓂᖏᖕᓄᑦ ᑯᐊᐸᒃᑯᑦ ᓄᓇᕗᑦ ᒐᕙᒪᖏᑦ ᐊᒻᒪᓗ 

ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᓂ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂ ᒐᕙᒪᖏᑦ, ᑲᓇᑕᒥ ᓂᖀᑦ 

ᖃᐅᔨᓴᐃᔨᖏᑦ ᑎᒥᖓ, ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᒪᓂᕐᒧᑦ ᑎᒥᖓ ᑲᓇᑕᒥ, ᐊᒻᒪᓗ ᐊᕙᑎ 

ᐊᒻᒪᓗ ᓯᓚᑉ ᐊᓯᖏᔾᔨᕐᓂᖓ ᑲᓇᑕᒥ − ᑲᓇᑕᒥ ᐆᒪᔪᓕᕆᔨᒃᑯᑦ ᐱᔨᑦᑎᖅᑎᖏᑦ.  

• ᓄᓇᕗᒻᒥ, ᑭᒃᑯᑐᐃᓐᓇᐃᑦ ᑐᓴᐅᒪᑎᑕᐅᓚᐅᖅᓯᒪᔪᑦ ᑎᖕᒥᐊᑦ ᐋᓐᓂᐊᓕᕐᓂᖏᖕᑕ 

ᖃᐅᔨᓵᖑᔾᔪᑎᖏᑦ ᑲᒪᒋᔭᐅᓂᐊᕐᒪᑕ ᓄᓇᕗᑦ ᒐᕙᒪᖏᖕᓄ (ᐊᕙᑎᓕᕆᔨᒃᑯᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) ᐊᒻᒪᓗ ᑲᓇᑕᒥ ᓂᕐᔪᑏᑦ ᐋᓐᓂᐊᖅᑕᐃᓕᒪᓂᖏᖕᓄᑦ ᑯᐊᐸᒃᑯᓐᓄᑦ.  

• ᒪᐃ 2025-ᖑᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᕇᖅᓯᓚᐅᖅᓯᒪᔪᑦ 

ᐱᓕᕆᕝᕕᑉ ᐃᓗᐊᓂ ᑐᓴᐅᒪᑎᑦᑎᓂᕐᒧᑦ ᐃᓕᖅᑯᓯᕆᔭᐅᔭᕆᐊᓕᖕᓂᒃ ᐃᑲᔪᖅᑕᐅᖁᓪᓗᒋᑦ ᓄᓇᕗᑦ 

ᒐᕙᒪᖏᑦ ᖃᓄᐃᓕᐅᕈᑎᖃᕆᐊᕐᓂᖏᑦ ᐅᓂᒃᑲᐅᑕᐅᔪᓄᑦ ᐋᓐᓂᐊᖅᑐᑦ/ᑐᖁᖓᔪᑦ ᐳᐃᔩᑦ. ᑕᒪᓐᓇ 

ᐃᓕᖅᑯᓯᕆᔭᐅᔭᕆᐊᓕᒃ ᑐᓴᐅᒪᑎᑦᑎᔭᕆᐊᖃᕐᓂᕐᒧᑦ ᐋᖅᑭᒃᓱᖅᑕᐅᓯᒪᔪᕕᓂᐅᕗᖅ ᓄᓇᕗᑦ 

ᒐᕙᒪᒃᑯᖏᑦ ᐃᓚᐅᑎᑕᐅᓪᓗᑎᑦ ᑎᓕᔭᐅᔾᔪᑎᒋᓯᒪᔭᖏᑦ ᒪᓕᑦᑕᐅᓪᓗᑎᑦ ᑲᓇᑕᒥ ᑎᖕᒥᐊᑦ 

ᐋᓐᓂᐊᖅᑐᑦ ᐊᐃᑦᑑᑕᒧᑦ ᓇᐅᑦᓯᖅᑐᖅᑏᑦ ᐱᓕᕆᐊᖓᒍᑦ.  

 

 

ᑲᓛᖦᓕᑦ ᓄᓈᓐᓂ ᓇᑖᕐᓇᕐᓂᒃ (ᖃᓕᕋᓕᖕᓂᑦ):  

1. ᑎᓄᔾᔭᕐᕕᒻᒥ ᖃᓕᕋᓕᓕᕆᓂᕐᒧᑦ ᐊᐅᓚᑦᑎᕕᐅᓂᖓ (CSTMA):  

• 2025-ᒥ ᐅᑭᐅᕐᒥ ᖃᓕᕋᓕᓐᓂᐊᓚᐅᖅᓯᒪᔪᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕖᕝᕗᐊᕆᒥ ᐄᐳᕈᓪ−ᒧᑦ, 

ᑲᑎᓕᒫᖅᖢᒋᑦ 219 ᑕᓐᔅ ᐅᖁᒪᐃᓐᓂᓖᑦ ᖃᓕᕋᓕᒃᑕᕕᓂᐅᓪᓗᑎᑦ (ᐅᖁᒪᐃᓐᓂᖏᒃ) 

ᓄᓈᖅᑕᕕᓂᐅᓪᓗᑎᑦ ᐸᖕᓂᖅᑑᑉ ᐃᖃᓗᓕᕆᕕᖓᓄᑦ. 

• ᐋᒡᒌᓯ 2025-ᒥ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓇᓱᐊᕈᑎᒥᒃ 

ᐱᓚᐅᖅᓯᒪᔪᑦ ᓯᑯᖃᙱᑦᑎᓪᓗᒍ ᐃᒪᕐᒥ ᐊᐅᔭᒃᑯᑦ ᐃᖃᓗᒐᓱᐊᕈᑎᒥᒃ ᐸᖕᓂᖅᑑᑉ ᑲᖏᖅᑐᐊᓗᐊᓂ 

ᐊᒻᒪᓗ ᐅᑕᖅᑭᔪᑦ ᐅᒥᐊᕐᔪᐊᖅ ᖃᖓᒃᑰᖅᑕᕋᔭᕐᓂᖓᓂᒃ ᖃᐅᔨᒍᑎᑦ ᑐᓂᓯᒍᓐᓇᖅᓯᓛᖅᖢᑎᑦ 

ᓚᐃᓴᓐᓯᒥᒃ.  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᐸᕐᓇᐅᑎᓕᐅᖅᑐᑦ 

ᐃᓄᒃᑎᒍᑦ ᐃᖃᓗᒐᓱᓐᓇᐅᓚᐅᙱᓐᓂᖓᓂᒃ ᑲᑎᒪᓂᖃᓛᕐᓗᑎᑦ ᐸᖕᓂᖅᑑᕐᒥ ᔮᓐᓄᐊᕆ 

2026-ᖑᓕᖅᐸᑦ, ᐅᑭᐅᒃᑯᑦ ᐃᖃᓗᒐᓱᐊᕐᓇᕈᓚᐅᙱᑦᑎᓪᓗᒍ. 

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᖏᑦ ᐊᑐᖅᑐᑦ ᐅᖓᓯᑦᑐᒥᒃ 

ᐃᖅᑲᒥᒃ ᑕᕐᕆᔮᒃᓴᓕᐅᕈᑎ ᓇᕆᐊᓕᓐᓂᒃ ᓇᓚᐅᑦᑖᖅᑕᐅᖁᓪᓗᒋᑦ ᐊᒥᓲᓂᖏᑦ ᖃᓕᕋᓖᑦ 

ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒻᒪᓗ ᖃᐅᔨᓴᖅᑕᐅᓗᑎᑦ ᐊᒃᑐᐃᓂᖃᕐᓂᖓ 

ᐃᖃᓗᓱᐊᖅᑕᐅᕙᙱᑦᑐᑦ ᐱᔭᐅᔪᑦ ᑐᖁᕙᑦᑐᑦ ᐃᖃᓗᒡᔪᐊᑦ ᐊᒥᓲᓂᖏᑦ. ᐱᓕᕆᐊᖅ 

ᐱᒋᐊᓚᐅᖅᓯᒪᔪᖅ 2023-ᒥ ᐊᒻᒪᓗ ᑲᔪᓯᓂᐊᖅᓯᒪᓪᓗᓂ 2026-ᒧᑦ. 

 

2. ᐊᕕᑦᑐᖅᓯᒪᓂᖓ ᐃᒪᖓ 0A ᓄᓇᕗᑉ ᐃᒪᖓᓂ:  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓚᐃᓴᓐᓯᑖᖅᑎᑦᑎᓚᐅᖅᓯᒪᔪᑦ ᐅᑭᐅᕐᒥ 2025 

ᓯᑯᒥ ᖃᓕᕋᓕᓐᓂᐊᕈᓐᓇᐅᑎᓂ ᑲᖏᖅᑐᒑᐱᒻᒥ ᒥᑦᑎᒪᓕᒻᒥᓗ ᖃᓂᒋᔭᖏᓐᓂ. ᓚᐃᓴᓐᓯ 

ᑐᓂᔭᕕᓂᐅᕗᑦ 10 ᑕᓐᔅ ᐅᖁᒪᐃᓐᓂᓖᑦ ᐊᑐᐃᓐᓇᐅᒪᔪᑦ 100 ᑕᓐᔅ ᐅᖁᒪᐃᓐᓂᓖᑦ ᑰᑕᖏᑦ 

ᑐᓂᔭᐅᓯᒪᔪᑦ ᓄᓇᕗᑉ ᐃᒪᖓᓂ NAFO ᐊᕕᑦᑐᖅᓯᒪᓂᖓᓂ 0A ᐃᒪᕐᒥ.  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ 

ᐊᐅᓚᑦᓯᔨᐅᖃᑎᒌᑦᑐᓂᒃ ᐊᒻᒪᓗ ᐃᖃᓗᒐᓱᐊᖅᑎᓂᒃ ᓯᕗᓂᒃᓴᒥ ᐃᖃᓗᒐᓱᐊᕈᑕᐅᓛᖅᑐᓂᒃ 

100 ᑕᓐᔅ ᐅᖁᒪᐃᓐᓂᓕᓐᓂᒃ NAFO ᐊᕕᑦᑐᖅᓯᒪᓂᖓᓂᒃ 0A ᓄᓇᕗᑉ ᐃᒪᖓᓂ 

ᖃᓕᕋᓕᓐᓂᐊᕋᒃᓴᓄᑦ ᑰᑕᖏᓐᓂ.  

ᐃᖃᓗᒡᒍᑕᐅᓂᖏᑦ ᐃᓚᒍᑕᖏᑦ: 

• ᓄᕖᕝᕙ 9, 2022-ᖑᑎᓪᓗᒍ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑲᑐᔾᔨᓚᐅᖅᓯᒪᔪᑦ ᑐᒃᓯᕋᐅᑎᒥᓂᒃ ᑎᒍᒥᐊᖅᑎᓄᑦ ᐊᑐᐊᒐᕋᓛᑦ ᐊᓯᔾᔨᖅᑕᐅᖁᔭᐅᓪᓗᑎᑦ 

ᐃᖃᓗᓕᕆᓂᕐᒧᑦ (ᑕᒪᐃᓐᓄᑦ) ᐊᑐᐊᒐᕋᓛᓂᒃ ᓇᓗᓇᐃᖅᓯᔪᒪᓪᓗᑎᑦ ᑭᖑᓪᓕᕐᒥᒃ ᐊᒥᓱᑦ 

ᐃᖃᓗᖃᕐᕕᐅᔪᑦ ᒪᓕᒋᐊᖃᖅᑎᑕᐅᒐᔭᖅᑐᑦ ᐃᖃᓗᒐᓱᐊᖅᑕᐅᔾᔪᑎᖏᑦ ᐊᒥᓲᓂᖏᑦᑕ 

ᑎᑎᕋᖅᓯᒪᓂᖏᑦ (ᑎᑎᕋᖅᓯᒪᓂᖏᑦᑕ ᐃᓚᖏᑦ 6.1-6.3) ᐃᖃᓗᓕᕆᓂᖅ ᐱᖁᔭᖅ ᒪᓕᖦᖢᒍ. 

ᐱᖃᓯᐅᔾᔨᓚᐅᖅᓯᒪᔪᑦ ᐃᖃᓗᐃᑦ ᑲᑎᙵᐅᖅᑐᑦ ᐊᒥᓲᓂᖏᑦ ᐃᖃᓗᒃᑑᑦᓯᐊᕐᒥ ᐊᒻᒪᓗ ᐸᖕᓂᖅᑑᑉ 

ᑲᖏᖅᑐᐊᓗᐊᓂ ᐊᒻᒪᓗ ᐅᑭᐅᖅᑕᖅᑐᒥ ᐊᒻᒪᓗ ᑐᑭᒧᐊᑦᑐᒥᒃ ᕿᕐᓂᖅᑕᓖᑦ ᑭᖑᒃᐸᑦ ᑲᓇᓐᓇᑉ 

ᖃᐅᔨᓴᕐᕕᐅᓲᕐᒥ.  

• ᐃᖃᓗᐃᑦ ᐊᒥᓲᓂᖏᑦ ᑲᑎᙵᐅᖅᑐᑦ ᑎᑎᕋᖅᓯᒪᓂᖃᕈᑎᓕᒃ ᐱᖁᔭᖅᑎᒍᑦ ᒪᓕᒋᐊᓕᖏᑦ 

ᖃᑦᑏᓐᓇᕈᓗᐊᖁᓇᒋᑦ ᐃᖃᓗᐃᑦ ᐊᒥᓲᓂᖏᑦ ᓇᓗᓇᐃᖅᑕᐅᓯᒪᔪᑦ ᐊᑐᐊᒐᕋᓛᕐᓂᒃ ᐊᒥᓲᓂᖏᑦ 

ᓄᖑᓗᐊᖅᑕᐃᓕᒪᖁᓪᓗᒋᑦ ᒪᑭᒪᐃᓐᓇᕐᓂᐊᕐᒪᑕ ᐊᒻᒪᓗ ᐋᖅᑭᒃᓱᐃᓗᑎᑦ ᐊᒻᒪᓗ ᐊᑐᓕᖅᑎᑦᑎᓗᑎᑦ 

ᐊᒥᓱᕈᕆᐊᖅᓯᒃᑲᓐᓂᕐᓂᕐᒧᑦ ᐸᕐᓇᐅᑎᖏᑦ ᐊᒥᓲᓂᖏᑦ ᑲᑎᙵᐅᖅᑐᓂᑦ ᖃᑦᑏᓐᓇᕈᕆᐊᖅᓯᒪᔪᑦ 

ᑕᕝᕗᖓ ᐅᕝᕙᓘᓐᓃᑦ ᐊᑦᑎᓐᓂᓪᓕᖅᓯᒪᔪᑦ ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ ᑎᑎᕋᖅᓯᒪᔪᑦ.  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᐅᓂᒃᑳᓕᓚᐅᖅᑐᑦ 

ᑖᔅᓱᒥᖓ ᑐᒃᓯᕋᐅᑎᒥ ᐃᖃᓗᒃᑑᑦᓯᐊᕐᒥ ᐃᖃᓗᐃᑦ ᐊᑐᓕᖅᑎᑦᑎᕙᓪᓕᐊᓂᖅ ᐃᖃᓗᓕᕆᓂᑉ 

ᐊᐅᓚᑕᐅᓂᖓᑕ ᐸᕐᓇᐅᑎᖓᓂᒃ ᐱᓕᕆᔩᑦ ᑲᑎᒪᔨᕋᓛᖏᖕᓄᑦ ᔫᓂ 2023-ᖑᑎᓪᓗᒍ ᐊᒻᒪᓗ 

ᐸᖕᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᖕᓄᑦ ᔪᓚᐃ 2023-ᒥ, 

ᐃᑲᔪᖅᑐᖅᑕᐅᓗᐊᖅᑐᓂ ᑕᒪᐃᓐᓄᓕᒫᖅ ᓇᓗᓇᐃᖅᑕᐅᓪᓗᓂ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒻᒪᓗ 

ᐃᖃᓗᒃᑑᑦᓯᐊᕐᒥ ᐃᖃᓗᐃᑦ ᐊᒥᓲᓂᖏᑦ ᐊᒥᓲᓪᓗᑎᑦ ᐃᖃᓗᐃᑦ ᑲᑎᙵᐅᖅᑐᑦ ᓈᓴᐅᑎᖃᕐᓂᖏᑦ.  

o ᑖᒃᑯᐊ ᐃᖃᓗᒡᒍᑏᑦ ᐊᑐᖅᑎᑕᐅᑉᐸᑕ ᐃᖃᓗᒡᒍᑎᓄᑦ ᐃᓚᒍᑕᖏᓐᓄᑦ, ᐊᐅᓚᑦᑎᓂᕐᒧᑦ 

ᐊᓯᔾᔩᓂᖃᑦᑕᐅᑎᒋᒐᔭᖏᑦᑐᑦ ᐃᖃᓗᒡᒍᑎᓄᑦ ᐃᓱᒪᒋᔭᐅᔪᑦ ᖃᓄᐃᖏᑎᐊᖅᑐᑎ ᐊᒻᒪ 

ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᐃᖃᓗᓕᕆᓂᕐᒧᑦ ᒪᑭᒪᑎᑕᔅᓴᐅᓪᓗᓂ.  

• ᔫᓂ 26, 2024-ᖑᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑐᒃᓯᕋᓚᐅᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᖕᓄᑦ ᐃᓱᒪᓕᐅᖁᔨᓪᓗᑎᑦ ᑲᑎᒪᔩᑦ 

ᐱᔪᓐᓇᐅᑎᖃᕐᒪᖔᕐᒥᒃ ᐊᖏᖅᓯᓗᑎᑦ ᐸᕐᓇᐅᑎᓂᑦ ᓴᓂᕐᕙᐃᓗᑎᑦ ᐊᒥᓲᓂᖏᑦ ᐊᒥᓲᓪᓗᑎᑦ 

ᐃᖃᓗᐃᑦ ᑲᑎᙵᐅᕐᓂᖏᖕᓄᑦ ᒪᓕᑦᑐᒍ ᐃᖃᓗᐃᑦ ᑲᑎᙵᐅᖅᑐᑦ ᐊᒥᓲᓂᖏᑦᑕ 

ᑎᑎᕋᖅᑕᐅᓯᒪᔪᖁᑎᖏᖕᓂ.  

• ᔪᓚᐃ 22, 2024-ᖑᑎᓪᓗᒍ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᐅᓚᐅᖅᓯᒪᔪᑦ ᑖᔅᓱᒧᖓ 

ᑐᒃᓯᕋᐅᑎᒧᑦ ᐃᓱᒪᓕᐅᖁᔭᐅᓯᒪᔪᒧᑦ ᓇᓗᓇᐃᖅᓯᓪᓗᑎᑦ ᑲᑎᒪᔨᐅᔪᑦ ᐃᓱᒪᒋᔭᖃᓲᑦ ᐊᐅᓚᔾᔪᓯᕐᒥᒃ 

ᓴᓂᕐᕙᐃᓗᑎᑦ ᑲᑎᙵᐅᖅᑐᑦ ᐊᒥᓲᓂᖏᑦ ᐊᒥᓲᓂᕋᖅᑕᐅᓲᑦ ᐃᖃᓗᐃᑦ ᑲᑎᙵᐅᖅᖢᑎᒡᒎᖅ 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᑉ ᐃᓗᐊᓂ ᐊᐅᓚᑦᑎᖑᓯᐅᒻᒪᑦ 

ᐊᒻᒪᓗ ᑐᒃᓯᕋᖅᖢᙱᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑐᓴᐅᒪᑎᑦᑎᖃᑦᑕᕐᓗᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᖕᓂᒃ ᐃᓚᓯᒐᐃᒍᑎᑦ ᐃᖃᓗᐃᑦ 

ᑲᑎᙵᐅᖅᑐᑦ ᐊᒥᓲᓂᖏᑦ ᑕᐃᑲᓃᑦᑐᓂᑦ ᓄᓇᕗᑦ ᓄᓇᑖᕐᕕᖓᓂ ᐅᕝᕙᓘᓐᓃᑦ ᓄᓇᕗᑦ ᐊᑭᐊᓂ 

ᐃᒪᖏᖕᓂ ᐊᒥᓲᓂᕋᖅᑕᐅᔪᑦ ᐃᖃᓗᐃᑦ ᑲᑎᙵᔪᑦ ᐊᒥᓲᓂᖏᖕᓂ. 

• ᔮᓐᓄᐊᕆ 2025-ᒥ ᑐᑭᓯᒋᐊᕈᑏᑦ ᐅᑭᐅᖅᑕᖅᑐᒥ ᑭᖑᒃᐸᐃᑦ ᒥᒃᓵᓄᑦ ᑕᐃᑲᓂ ᑲᓇᓐᓇᑉ 

ᖃᐅᔨᓴᕐᕕᐅᓲᕐᒥ ᑕᒪᒃᑯᐊ ᐊᒥᓲᓂᖏᑦ ᐃᓚᒋᔭᐅᕗᑦ ᐊᖏᓂᖅᓴᒃᑲᓐᓂᕐᓂᒃ ᑲᑎᙵᐅᖅᑐᑦ 

ᐱᔭᕆᑐᓕᖅᖢᓂ, ᐊᒻᒪᓗ ᑕᐃᒪᐃᓐᓂᖏᖕᓄᑦ ᐅᓪᓗᒥᐅᔪᖅ ᐊᒥᓲᓂᖏᑦ ᑕᒫᓂ 

ᓇᓗᓇᐃᔭᕐᕕᐅᓯᒪᔪᒥ ᐊᒻᒪᓗ ᑐᕌᖓᓂᖃᖅᑐᑦ ᑭᒡᓕᖃᖅᑎᑕᐅᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᕋᖅᑕᐅᓯᒪᓪᓗᑎᑦ ᐊᑐᖅᑕᐅᔭᕆᐊᑐᔾᔮᒍᓐᓃᕐᒪᒡᒎᖅ. ᑕᒪᒃᑯᐊ ᑐᑭᓯᒋᐊᕈᑏᑦ 

ᖃᐅᔨᒪᓕᖅᑎᓪᓗᑎᒍᑦ, ᑐᓴᕆᐊᕐᕕᖃᖅᑐᖃᕆᐊᓕᒃ ᑎᒍᒥᐊᖅᑎᐅᔪᓂᒃ ᐊᒻᒪᓗ ᐱᔪᓐᓇᐅᑎᖃᖅᑐᓂᒃ 

ᓇᓗᓇᐃᖅᓯᓚᐅᙱᓐᓂᑦᑎᓐᓂ ᑕᒪᒃᑯᐊ ᒥᓲᓂᖏᑦ ᐊᖏᔫᓂᕋᕈᓐᓇᖁᓪᓗᒋᑦ ᓄᑖᑦ ᑐᒃᓯᕋᐅᑎ 

ᑲᑎᙵᐅᖅᑐᑦ ᐊᒥᓲᓂᖏᑦ ᐋᖅᑭᒃᓱᖅᓯᒪᓂᕆᖁᔭᐅᓂᖓ ᐅᓂᒃᑲᐅᑕᐅᓚᐅᙱᓐᓂᖓᓂ 

ᑐᒃᓯᕌᖑᓗᓂ. ᑕᐃᒪᐃᓐᓂᖓᓄᑦ, ᐅᑭᐅᖅᑕᖅᑐᒥ ᐊᒻᒪᓗ ᕿᕐᓂᖅᑕᒥᒃ ᓴᓂᒧᑦ ᐊᒥᐊᓕᓐᓂᒃ 

ᑭᖑᒃᐸᓂ ᑲᓇᓐᓇᑉ ᖃᐅᔨᓴᕐᕕᐅᓲᕐᒥ ᐲᖅᑕᐅᓯᒪᓕᖅᑐᖅ ᑭᖑᓪᓕᕐᒥᒃ ᐊᒥᓲᓂᖏᑦ ᐊᒥᓱᑦ ᐃᖃᓗᐃᑦ 

ᑲᑎᙵᐅᖅᓯᒪᓂᖏᓐᓂᒃ.  

• ᑐᒃᓯᕋᐅᑎ ᓇᓗᓇᐃᖅᑕᐅᖁᓪᓗᒋᑦ ᑕᒪᒃᑯᐊ ᐊᒥᓲᓂᖏᑦ ᐊᒥᓲᓂᕋᖅᑕᐅᔪᑦ ᐃᖃᓗᐃᑦ ᐊᒥᓲᓂᖏᑦ 

ᓴᖅᑭᖅᑎᑕᐅᒃᑲᓐᓂᓚᐅᖅᓯᒪᔪᖅ ᑲᓇᑕᒥ ᒐᔨᑦ, ᐊᕕᑦᑐᖅᓯᒪᓂᖓ I, ᐊᒃᑑᕝᕙ 12, 2024-ᖑᑎᓪᓗᒍ, 

30−ᓄᑦ ᐅᓪᓗᓄᑦ ᑭᒃᑯᑐᐃᓐᓇᕐᓄᑦ ᐅᖃᐅᓯᖃᕐᕕᐅᔪᓐᓇᖅᑎᑕᐅᓪᓗᑎᑦ ᐃᓄᐃᑦ 

ᐃᓱᓕᑦᑕᕐᕕᖃᖅᑎᑕᐅᓪᓗᓂ ᓄᕖᕝᕙ 11, 2024-ᒥ. ᐃᓱᒫᓘᑎᖃᕐᓂᕋᖅᑐᖃᓚᐅᙱᓚᖅ 

ᓇᓗᓇᐃᖅᑕᐅᓗᑎᑦ ᑕᒪᒃᑯᐊ ᐃᖃᓗᐃᑦ ᑲᑎᙵᐅᕐᓂᖏᑦᑕ ᐊᒥᓲᓂᕋᖅᑕᐅᒍᑎᑦ ᑭᒃᑯᑐᐃᓐᓇᐃᑦ 

ᐅᖃᐅᓯᖃᕐᕕᒃᓴᖃᖅᑎᓪᓗᒋᑦ. 

• ᑐᒃᓯᕋᐅᑕᐅᒋᐊᙵᓚᐅᖅᓯᒪᔪᖅ ᖃᖓᒃᑰᖅᑕᕐᓂᖏᑦ ᐱᖃᓯᐅᔾᔭᐅᓗᑎᑦ ᑕᒪᒃᑯᐊ ᐊᒥᓲᓂᖏᑦ 

ᐊᑐᐊᒐᕋᓛᕐᒥ ᓴᖅᑭᖅᑎᑕᐅᓯᒪᔪᑎᒎᖅᑐᑦ ᑲᓇᑕᒥ ᒐᔨᑦ, ᐊᕕᑦᑐᖅᓯᒪᓂᖓ II, 

ᐅᐱᕐᖔᖑᓚᐅᖅᓯᒪᕗᖅ 2025-ᒥ. ᐅᖓᕙᕆᐊᖅᓯᒪᔪᖃᖅᑐᖅ ᐊᐅᓚᓂᖓᓂᒃ ᐊᒻᒪᓗ 

ᓴᖅᑭᖅᑎᑕᐅᓂᖏᖕᓂᒃ ᑲᓇᑕᒥ ᒐᔨᑦ, ᐊᕕᑦᑐᖅᓯᒪᓂᖓ II, ᓂᕆᐅᒋᔭᐅᓪᓗᓂ ᐅᑭᐊᒃᓵᖅ 2025-ᒥ 

ᓴᖅᑭᖅᑎᑕᐅᓛᕐᒪᑕ.  

 

 

 

ᐱᕙᒌᑕᖅᑕᖓ ᐆᒪ: ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐅᑭᐅᑕᖅᑐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ  

 

ᐅᓪᓗᖅ: ᓯᑎᐱᕆ 4, 2025 


